
    “Nəqşicahan İnşaat” Məhdud
Məsuliyyətli Cəmiyyəti tərəfindən
Babək şəhərinin Hüseyn Cavid kü-
çəsi və ona birləşən 3 küçədə aparılan
təmir işləri artıq yekunlaşıb, yollara
asfalt örtük salınıb, divarlar rənglə-
nərək vətəndaşların istifadəsinə ve-
rilib. Hazırda Qəzənfər Əkbərov,
Molla Pənah Vaqif, Mirzə Ələkbər
Sabir və 20 Yanvar küçələrində

təmir işləri həyata keçirilir. Asfalt
örtük üçün yol qatı hamarlanıb,
yol kənarlarına beton arx salınır,
divarlarda suvaq işləri görülür. 

Cari il may ayının 1-dən eti-
barən Babək şəhər mərkəzində
rayon şəhidlərinin əziz xatirəsinə
həsr olunan abidə kompleksi ya-

radılır. Artıq abidənin hörgü, be-
ton-konstruksiya işləri görülüb, şə-

hidlərin fotoşəkilləri daş üzərinə
döymə üsulu ilə vurulur. Həmçinin
kompleksin ərazisində travertin üz-
ləmə işləri aparılır, yaşıllıq zolağında
abadlıq tədbirləri icra olunur.
    2020-ci ildə qəsəbə statusu alan
Cəhri də Babək rayonunun abadla-
şan yaşayış məntəqələri sırasında
yer alıb. Cari ildə qəsəbədə aparılan
quruculuq tədbirləri çərçivəsində
daha təhlükəsiz və rahat hərəkətin
təmin edilməsi məqsədilə daxili
avtomobil yolu genişləndirilir. “Ca-
han İnşaat” MMC-nin inşaatçıları
tərəfindən səkilər salınıb, asfalt
örtüyün birinci qatı verilib, hazırda

yolda təmir işləri davam etdirilir.
- Nail ƏSGƏROV

Babək rayonunda tikinti-quruculuq işləri aparılır
    Ölkəmizdə kənd təsərrü-
fatının mühüm sahəsi olan,
ərzaq təhlükəsizliyi baxımın-
dan böyük önəm daşıyan ta-
xılçılığın inkişafına göstərilən
diqqət muxtar respublika-
mızda da öz bəhrələrini verir.
Cari ildə bu sahədə bir sıra
maarifləndirici, stimullaşdırıcı
tədbirlər həyata keçirilir. Bunun da
nəticəsi özünü əkin-biçin işlərində
göstərib. 18 hektar yazlıq buğda,
387,7 hektar arpa və 12213 hektar
payızlıq buğda, 8549 hektar isə
arpa olmaqla, ümumilikdə, bu il
muxtar respublikada 21 min 247
hektar sahədə taxıl əkilib. 
    Taxılçılığın inkişaf etdiyi böl-
gələrimizdən biri də Şahbuz rayo-
nudur. Rayonda cari ilin məhsulu
üçün, ümumilikdə, 756 hektarda
taxıl yetişdirilib. Sahələrdə taxılçı-
lıqda mütərəqqi metod sayılan şırım
üsulu tətbiq olunub. Zəmilərdə aq-
rotexniki tədbirlərə vaxtında və
düzgün əməl edildiyindən sahələrdə
bol məhsul ərsəyə gətirilib. Taxılın
vaxtında və itkisiz biçilib götürül-
məsi üçün lazımi hazırlıq işləri də

aparılıb. “Naxçıvan Aqroservis”
Açıq Səhmdar Cəmiyyətinin Şahbuz
rayon bazasında mövcud olan, fiziki
şəxslərə məxsus texnika sayəsində
biçin mütəşəkkil həyata keçirilir.
Taxıl biçininə 3 kombayn cəlb olu-
nub. Həmin texnikalara əvvəlcədən
baxış keçirilib, biçinə hazır vəziyyətə
gətirilib. Hazırda sahələrdə məhsul
həmin texnikaların qüvvəsi ilə itkisiz
toplanılır. 14 avqust 2023-cü il ta-
rixədək 657,6 hektar sahənin taxılı
biçilib, 632,4 ton məhsul tədarük
edilib. Hazırda taxıl biçini Külüs
kəndində davam edir. Qeyd edək
ki, taxılçılığın inkişaf etdirilməsi,
taxıl sahələrinin suvarılması üçün
2022-ci ildə bu ərazidə yeni suvarma
şəbəkəsi qurulub.

- Sürəyya QƏDİMƏLİYEVA 

Dağlıq zonada taxıl biçini davam edir

    Azərbaycan Respublikasının Prezidenti
İlham Əliyev Bakının Pirallahı rayonunda
“Diamed” dərman istehsalı zavodunun açı-
lışında iştirak edib.
    İqtisadiyyat naziri Mikayıl Cabbarov və
“Diamed Development Group” MMC-nin
təsisçisi Aytən Quliyeva dövlətimizin başçısına
görülən işlər barədə məlumat verdilər.
    Layihənin əhəmiyyəti barədə videoçarx
nümayiş olundu.
    Qeyd edək ki, qeyri-neft iqtisadiyyatının
inkişafı və sənayeləşmə Prezident İlham
Əliyevin iqtisadiyyatın şaxələndirilməsi si-
yasətinin əsas istiqamətlərindəndir. Bu ba-
xımdan iqtisadiyyatın digər sahələri ilə yanaşı,
sənayenin inkişafına xüsusi əhəmiyyət verilir,
mövcud təbii və iqtisadi resursların istehsala
cəlb edilməsi, qabaqcıl texnologiyaların daha
geniş tətbiqi istiqamətində sistemli tədbirlər
həyata keçirilir.
    Ölkəmizdə sənayeləşmə siyasətinə uyğun
olaraq ixtisaslaşmış sənaye parkları və sənaye
məhəllələri yaradılır. Hazırda ölkəmizdə
7 sənaye parkı (Sumqayıt Kimya, Qaradağ,
Pirallahı, Mingəçevir, Balaxanı, Ağdam və
Cəbrayıl rayonunda yerləşən “Araz Vadisi
İqtisadi Zonası” sənaye parkları) və 5 sənaye
məhəlləsi (Hacıqabul, Masallı, Neftçala, Sa-
birabad və Şərur sənaye məhəllələri) möv-
cuddur. Sənaye parkları və məhəllələrdə sa-
hibkarlıq fəaliyyətinin inkişafı üçün əlverişli
investisiya mühiti yaradılıb.
    Sənaye parklarının rezidentləri qeydiyyata

alındıqları tarixdən etibarən 10 il müddətinə
əmlak, torpaq, gəlir və ya mənfəət vergisindən,
istehsal məqsədilə idxal etdikləri texnika,
texnoloji avadanlıq və qurğular isə ƏDV-dən
və gömrük rüsumlarından azad olunurlar.
İndiyədək sənaye zonalarında 134 sahibkarlıq
subyektinə rezidentlik statusu verilib və bun-
lardan artıq 68-i fəaliyyətə başlayıb. Sahibkar -
lar tərəfindən bu günədək sənaye zonalarına
6,56 milyard manatdan çox investisiya ya-
tırılıb və 10 min 600-dən çox daimi iş yeri
yaradılıb.
    Dövlətimizin başçısının müvafiq Sərəncamı
ilə əczaçılıq məhsullarının istehsalı sahəsində
ixtisaslaşmış Pirallahı Sənaye Parkı da ya-
radılıb. Bu günədək Parkda 6 müəssisə rezi-
dent kimi qeydiyyatdan keçib. Onlardan
“R-Pharm” MMC və “Diamed Co” MMC
artıq fəaliyyətə başlayıb. Rezidentlər tərəfindən
36,6 milyon manatdan çox investisiya yatırılıb,
130-dan çox iş yeri yaradılıb. Növbəti mər-
hələdə 30 milyon manat investisiyanın qo-
yulması və daha 250-dən artıq iş yerinin ya-
radılması nəzərdə tutulur. Bu Sənaye Parkının
rezidentləri tərəfindən indiyədək 37 milyon
manatlıq məhsul istehsal olunub.
    Ölkəmizdə müasir sənaye müəssisələrinin,
yeni istehsal sahələrinin yaradılması nəticə-
sində daxili tələbatın ödənilməsində yerli
məhsulların payı əhəmiyyətli dərəcədə artır,
ixrac imkanları genişlənir. Belə müəssisələrdən
biri də “Diamed Development Group”
MMC-nin Pirallahı rayonunda yaradılan dər-

man zavodudur. Bir hektar ərazisi olan zavod
3 min kvadratmetr qapalı sahədən ibarətdir.
    Qeyd edək ki, Prezident İlham Əliyevin
Sərəncamı ilə 2006-cı ildə fəaliyyətə başlayan
“Azərbaycan İnvestisiya Şirkəti” Açıq Səhm-
dar Cəmiyyətinin yaradılmasının əsas məqsədi
mövcud və yeni kommersiya müəssisələrinə
yerli və xarici investorlar cəlb etməklə və öz
vəsaiti hesabına müddətli investisiya qoyu-
luşları vasitəsilə ölkəmizdə iqtisadiyyatın
qeyri-neft sektorunun inkişaf etdirilməsidir.
Şirkətin fəaliyyətinin əsas prioritetləri birbaşa
investisiyalar və yeni texnologiyaların Azər-
baycana cəlb edilməsi üzrə katalizator olmaq,
ölkəmizdə qeyri-neft sektorunun inkişafına
töhfə vermək, habelə iqtisadiyyatın şaxələn-
dirilməsi və idxalı əvəzləyən proseslərə
dəstək verməkdir. Şirkət fəaliyyəti dövründə
27 layihəyə 224 milyon dollar investisiya
yatırıb. Bu layihələrin 11-i xarici tərəfdaşlarla
birgə icra olunub.
    “Azərbaycan İnvestisiya Şirkəti” ASC bu
dərman zavodunun tikintisinin maliyyələş-
dirilməsində də iştirak edib. Ümumi dəyəri
15,6 milyon manatdan çox olan “Diamed”
dərman zavodunda “Azərbaycan İnvestisiya
Şirkəti”nin payı 20 faizdir.
    Bu müəssisəyə dövlət tərəfindən digər
dəstək tədbirləri də göstərilib. Belə ki, layi-
hənin reallaşması üçün İqtisadiyyat Nazirli-
yinin Sahibkarlığın İnkişafı Fondu tərəfindən
6 milyon manat güzəştli kredit verilib. Sa-
hibkarlığın inkişafına digər bir dövlət dəstəyi

çərçivəsində İqtisadiyyat Nazirliyi tərəfindən
verilmiş investisiya təşviqi sənədi sayəsində
müəssisə idxal etdiyi avadanlıqlara görə 1,3
milyon manat güzəşt əldə edib.
    Prezident İlham Əliyev zavodu işə saldı.
    İstehsal prosesi ilə yaxından tanış olan
dövlətimizin başçısına məlumat verildi ki,
zavodda müxtəlif adlarda, geniş çeşiddə
(NaCl 0,9 faiz; Ringer; Ringer laktat; Qlükoza
və sair) və müxtəlif həcmlərdə (100 ml, 200
ml, 250 ml, 400 ml, 500 ml) həyati vacib və
zəruri venadaxili dərman məhlulları istehsal
olunacaq. Müəssisənin illik istehsal gücü 20
milyon litrdir. Qeyd olundu ki, ölkəmizin bu
dərmanlara olan illik tələbatı isə, təxminən,
15 milyon litrdir. Beləliklə, müəssisədə
istehsal edilən məhsulların yerli bazarın tə-
ləbatını ödəməsi ilə yanaşı, Rusiya, Gürcüstan
və Orta Asiya ölkələrinə ixracı da nəzərdə
tutulur.
    “Diamed” dərman zavodunda 100 iş yeri
yaradılıb. Müəssisənin layihəsi İsveçrə şirkəti
tərəfindən Qabaqcıl İstehsal Təcrübəsinə
(GMP), istehsal xətti isə Avropa Farmako-
peyasına uyğun olaraq hazırlanıb. Yüksək
texnologiya və tam qapalı sistemlə təchiz
edilmiş zavodun istehsal avadanlıqları İtaliya,
ABŞ, Almaniya, İsrail kimi ölkələrdən alınıb.
İstehsal olunan məhsullar zavoda məxsus
müasir laboratoriyada Avropa Farmakope-
yasının tələblərinə uyğun mütəmadi olaraq
yoxlanılır.

AZƏRTAC

Prezident İlham Əliyev Bakıda “Diamed” dərman istehsalı zavodunun açılışında iştirak edib

    Naxçıvan Muxtar Respublikası Dövlət Vergi Xidməti tərəfindən yeni nəsil nəzarət-kassa aparatlarının
tətbiqi istiqamətində işlər davam etdirilir. 2023-cü il 1 avqust tarixinə muxtar respublika ərazisində 1896 ədəd
yeni nəsil nəzarət-kassa aparatı quraşdırılıb. Yanvar-iyul aylarında belə nəzarət-kassa aparatları vasitəsilə
qeydə alınan dövriyyə 101,3 milyon manatdan çox olub. Həmin dövr ərzində “ƏDV geri al” layihəsi
çərçivəsində istehlakçılara 373,8 min manat, təkcə iyul ayında isə 83,7 min manatdan artıq ƏDV məbləği geri
qaytarılıb. Yanvar ayı ilə müqayisədə iyul ayında istehlakçılara qaytarılan məbləğ 4 dəfə artıb.

Naxçıvan Muxtar Respublikası Dövlət Vergi Xidmətinin 
mətbuat xidməti

İstehlakçılara 373,8 min manat ƏDV məbləği 
geri qaytarılıb

    “Heydər Əliyev – 100” Diaspor Gənclərinin IV Yay Dü-
şərgəsinin beşinci günündə iştirakçılar əvvəlcə Diasporla İş
üzrə Dövlət Komitəsinin şöbə müdirləri ilə görüşüblər.
Görüşdə layihənin əhəmiyyəti, gənclərin iştirakının zəruriliyi
və digər əhəmiyyətli mövzular müzakirə olunub. Diqqətə
çatdırılıb ki, Diasporla İş üzrə Dövlət Komitəsinin təşəbbüsü
və təşkilatçılığı ilə keçirilən gənclərin IV Yay Düşərgəsində
əsas məqsəd Azərbaycan həqiqətlərinin dünya ictimaiyyətinə
daha dolğun şəkildə çatdırılması, Azərbaycanın tarixi-mədəni
irsi və adət-ənənələrinin intensiv təbliği, azərbaycanlı gənclərin
və tələbələrin sıx əməkdaşlıq şəraitində, koordinasiyalı fəa-
liyyətinin təmin edilməsi, o cümlədən yaşadıqları ölkələrin
cəmiyyətlərinə inteqrasiyanın gücləndirilməsidir. Təşkilatın
müvafiq əsasnaməsi, nizamnaməsi və fəaliyyət planı işlənib
hazırlanmışdır ki, bu da Azərbaycan diasporunun inkişafına
gənclərin töhfə verməsinə zəmin yaradacaqdır. Daha sonra
“Azərbaycan diaspor gənclərinin problemləri və həlli yolu”
adlı müzakirə keçirilib. 
    “Heydər Əliyev – 100” Diaspor Gənclərinin IV Yay Dü-
şərgəsinin iştirakçıları həmin gün həm də Ermənistanın Azər-
baycana qarşı təcavüzkar siyasəti ilə bağlı məlumatlandırma
aksiyası keçiriblər. Aksiya çərçivəsində Ermənistanın mina
xəritələrini və Birinci Qarabağ müharibəsi zamanı itkin
düşmüş azərbaycanlılar haqqında informasiyaları Azərbaycana
təqdim etməməsinə, 30 il ərzində işğal altında saxladığı
Azərbaycan torpaqlarında törətdiyi ekoloji terrora etiraz bil-
dirilib. Düşərgə iştirakçıları bununla bağlı BMT-yə, Avropa
Şurasına, Avropa İttifaqına, beynəlxalq təşkilatlara, xarici
ölkələrin parlamentlərinə, dövlət və hökumət başçılarına
yüzlərlə məktub göndəriblər.
    Günün ikinci yarısında qonaqlar Batabat yaylağına və
Ağbulaq İstirahət Mərkəzinə səfər ediblər. Günün sonunda
iştirakçılara Azərbaycan dili dərsi keçilib, “Dədə Qorqud”
filmi nümayiş olunub.
    Fürsətdən istifadə edib düşərgənin bir neçə rəhbər heyəti,
təlimçiləri ilə həmsöhbət olduq: 
    Vəsilə Vahidqızı – Azərbaycan Respublikasının Diasporla
İş üzrə Dövlət Komitəsinin Təbliğat, informasiya və analitik

təhlil şöbəsinin müdiri: – Bilirsiniz ki,
Azərbaycan Respublikası Diasporla İş
üzrə Dövlət Komitəsinin təşkilatçılığı
ilə artıq beş ildir ki, gənclərin yay dü-
şərgəsi təşkil olunur. Növbəti, yəni dör-
düncü düşərgə Ümummilli Lider Heydər
Əliyevin yüzillik yubileyi dövründə, elə
Ulu Öndərin doğulduğu Naxçıvanda re-
allaşdırıldı. Bu, həqiqətən də, çox əla-

mətdar bir tarixdir. Naxçıvan Azərbaycanın ən qədim mədə-
niyyət ocaqlarından biridir. Bu yurd yeri milli ədəbiyyatımıza,
incəsənətimizə, tariximizə görkəmli şəxslər bəxş edib. Gənc -
lərimizlə söhbətimizdə də gördük ki, onlar Naxçıvanda ol-
maqlarından çox sevinclidirlər. Ona görə ki, gənclərimiz
Ümummilli Liderin doğulduğu bu torpaqda tariximizlə bağlı
daha çox məlumat əldə edirlər. Diqqətinizə çatdırım ki, bu
düşərgədə 50-dən çox ölkənin 100-dən çox gənci fəal iştirak
edir. Və onların böyük əksəriyyəti də Azərbaycanda yox,
xaricdə doğulanlardır. Bu gün etnik olaraq azərbaycanlı olan
bu gənclərin vətənlərində olması, ələlxüsus da ki, qədim
Naxçıvan torpağında olmaları düşünürəm ki, böyük nailiyyətdir. 
    Vəsilə xanım qeyd edir ki, düşərgədə iştirak edən gənclərimiz

üçün mütəmadi görüşlər keçirilir. Bu görüşlərin hər biri
onlarda milli vətənpərvərlik hissinin formalaşmasına, Azər-
baycanla bağlı dünyagörüşlərinin dərinləşməsinə şərait yaradır.
Xüsusən də ölkəmizin ictimai-siyasi, sosial-mədəni həyatında
böyük nüfuza malik olan ziyalılarla, siyasi və dövlət xadimləri,
tanınmış jurnalistlərlə görüş gənclərimizdə böyük maraq
yaradır. Bununla yanaşı, düşərgədə müxtəlif mövzularda
təlimlər keçirilir, debatlar aparılır. Təlimlərin hər birində
gənclərimiz böyük fəallıq göstərir. Bununla artıq gənc -
lərimizin üzərinə böyük missiya düşür; xarici ölkələrdə və-
tənlərini doğru, düzgün, hərtərəfli təbliğ etmək, nümunəvi
Azərbaycançılıq ideologiyası formalaşdırmaq. 
    Bilirsiniz ki, ötən il Şuşa şəhərində Dünya Azərbaycanlı-
larının V Qurultayı – Zəfər qurultayı keçirildi. Qurultayda
ölkə başçısı cənab İlham Əliyevin mühüm çıxışı oldu və
həmin nitqdə dövlət rəhbəri diaspora vacib mesajlar verdi.
Qarşıya qoyulmuş ən əsas mövzu, ölkə başçımızın da çıxışında
vurğuladığı əsas məsələ o idi ki, diaspor gəncləri, ilk növbədə,
öz doğma ana dillərini bilməlidir. Bu məsələni bir zamanlar

Ümummilli Liderimiz də mühüm amil kimi qeyd etmişdi.
Hətta həmin qurultayda cənab İlham Əliyev xarici ölkələrin
bir çoxunda fəaliyyət göstərən anadilli məktəblərin işini
də yüksək qiymətləndirmiş, bu barədə yüksək fikirlər
söyləmişdi. Eyni zamanda cənab İlham Əliyevin gənclə-
rimizi vətənləri Azərbaycanla daim əlaqədə olmağa səs-
ləməsi, bir daha göstərdi ki, dövlətimiz bu mövzuya necə
həssaslıqla yanaşır. Yeri gəlmişkən, bir məsələni də xüsusi
olaraq qeyd edim ki, bu layihənin həyata keçirilməsi
güclü bağların da yaranmasına səbəb olur. Bu bağlar, hər
şeydən əvvəl, ona şərait yaradır ki, gənclərimiz öz ana
vətənlərini yaşadıqları xarici ölkədə təmsil etsinlər. İkinci
olaraq layihənin fəal iştirakçıları belə tədbirlər zamanı həm
də bir-birləri ilə əlaqələr qururlar. Bu da onların xarici
ölkələrdə əməkdaşlıq etmələrinə, şəbəkələşmələrinə geniş
şərait yaradır. Hətta komitənin bu istiqamətdə bir layihəsi də
var – Azərbaycan Diaspor Gəncləri (ADG). Şəbəkənin işi

bundan ibarətdir ki, əməkdaşlıq edən gənclərimiz bu ideya
ətrafında birləşərək həmrəylik nümayiş etdirir, Azərbaycan
həqiqətlərini yaymağa çalışırlar. Heç şübhəsiz ki, gənclərimizin
bu düşərgədə, Naxçıvanda, Ümummilli Liderin yaşadığı,
siyasi fəaliyyət göstərdiyi bir diyarda əldə etdikləri məlumatlar
onlar üçün daha faydalı və yaddaqalan olacaq. Onların böyük
bir qismi bu vaxta qədər yalnız sosial şəbəkə üzərindən
Azərbaycanla, Naxçıvanla bağlı məlumat əldə etmişdi. Ancaq
bu tədbir imkan yaratdı ki, gənclərimiz əyani şəkildə Zəngəzur,
Dərələyəz mahalının yaxınlığında yerləşən, haqqında daim
kitablardan, qəzetlərdən məlumat əldə etdikləri qədim Naxçıvan
torpağına səyahət etdilər. 
    Vəsilə xanım layihə başladığı dövrdən gənclərin hər il

daha çox maraq göstərdiyini diqqətə çatdırır. Qeyd edir ki,
diasporun Şuşa şəhərindəki üçüncü düşərgəsində gənclərimizin
işğaldan azad olunmuş ərazilərimizə səfəri baş tutdu. Onlar
həmin tarixi torpaqlarımızdakı vandalizmi, dağıntıları açıq-
aydın öz gözləri ilə görüb, canlı müşahidə etdilər. Gənclərimizin
bu cür fəaliyyəti həqiqətləri dərk etmək, prosesləri analiz
etmək baxımından çox böyük əhəmiyyətə malikdir. Hətta
xaricdə təhsil alan, işləyən gənclərimiz də söyləyirlər ki, Və-
təndən uzaqda Azərbaycanla bağlı öyrəndiyimiz məlumatlar
reallıqlarla müqayisədə fərqli məqamları üzə çıxarır. Bütün
bu proseslər şərait yaradır ki, gənclərimiz doğma vətənlərinə
qəlbən bağlı olsunlar. 
    Kamilə Qorxmazova – Diaspor Gənclərinin IV Yay Dü-
şərgəsinin təlimçisi: – Artıq bir neçə
gündür ki, bu layihədə iştirak edir, dü-
şərgənin gedişatı ilə də yaxından ma-
raqlanırıq. Tam səmimi söyləyirəm ki,
gənclərin hər biri öz doğma vətənlərində
olmaqdan qürur hissi duyur. Naxçıvan

gözəl şəhərdir. Burada tarixin və
müasirliyin harmoniyası var. Bizə
göstərilən diqqətə, qonaqpərvərliyə
görə də ayrıca təşəkkür edirəm. Belə isti münasibətlər
naxçıvanlıların xarakterində var. Düşərgə ilə bağlı təəs-
süratlarıma gəldikdə isə hər şey çox gözəl təşkil olunub.
Gənclərimizin vaxtı səmərəli və faydalı keçir. Həmçinin
mütəmadi olaraq onlarla təlimlərdə görüşürük. Müxtəlif
aspektlərdə müzakirələrimiz, diskussiyalarımız olur.
Bununla yanaşı, düşərgənin Ulu Öndər Heydər Əliyevin
yüzillik yubileyi dövrünə təsadüf etməsi, həmçinin
tədbirin Naxçıvanda baş tutması tarixi əhəmiyyət daşıyır.
Bildiyiniz kimi, burada müxtəlif dünya ölkələrindən

gəlmiş yüzdən çox tələbə iştirak edir. Etnik olaraq azərbaycanlı
olan bu gənclərin hər birinin öz doğma torpaqlarının bir
parçası olan Naxçıvanda olması onlara böyük stimul verir.
Bu gün Azərbaycan gəncliyi çox sürətli inkişaf edir. Onlar ic-
timai-sosial həyatın bir çox sahələrində özlərini doğruldur,
etimad qazanırlar. Sevindirici haldır ki, belə fəal, aktiv gənc -
lərimiz xarici ölkələrdə də vətənlərini düzgün şəkildə tanıda,
təbliğ edə bilirlər. Uğurlar arzu edirəm, inanıram ki, bu
səpkidə reallaşan layihələr gənclərimizə çox şeylər qazandıracaq. 
    Elmurad Məmmədov – Diaspor Gənclərinin IV Yay Dü-
şərgəsinin təlimçisi: – Biz bu layihədə təlimçilər olaraq bir
qrup şəklində iştirak edirik. Bilirsiniz
ki, düşərgədə iştirak edən gənclərin
böyük əksəriyyəti xarici ölkədə yaşayan,
təhsil alan gənclərdir. Onların öz məm-
ləkətlərində olmaları, ən əsası isə belə
bir tədbirdə iştirak etmələri biz təlimçi-
lərin də üzərinə böyük məsuliyyət qoyur.
Hər şeydən əvvəl, biz düşünürük ki,
onlara bu qısa zaman ərzində faydalı,
ölkəmizin tarixi, mədəniyyəti ilə bağlı dolğun məlumatlar
çatdıraq. Təlimlər müxtəlif mövzularda aparılır. Burada
dilçilik də var, tarix, iqtisadiyyat və digər aktual mövzular
da. Müşahidələrimiz göstərdi ki, gənclərimiz öz maraq dai-
rələrinə uyğun olaraq mövzuları ətraflı şəkildə mənimsəyirlər.
Diskussiya şəklində olan təlimlərdə maraqlı fikir mübadilələri
də aparılır. Hesab edirəm ki, gənclərimiz bu layihədə bir çox
şeyləri daha əyani surətdə, yaxından mənimsəyəcəklər. Bu
da onların formalaşmasında mühüm amil olacaq. 

- Məcid RƏŞADƏTOĞLU

Diaspor gənclərinin üzərinə böyük missiya düşür; xarici ölkələrdə vətənlərini düzgün, hərtərəfli təbliğ etmək,
nümunəvi Azərbaycançılıq ideologiyası formalaşdırmaq

    Məryəm Əkbərova – Pənahəli xanın İspaniyada yaşayan
varisi:–  İspaniyada doğulub boya çatmışam, 21 yaşım var.

Hazırda Madriddə CEDEU Universitet
Araşdırmaları və Beynəlxalq Münasibətlər
Mərkəzində, Hüquq fakültəsində təhsil alı-
ram. Və əlavə olaraq Kataloniyada Bey-
nəlxalq əlaqələr ixtisasında oxuyuram, III
kursa keçirəm. İspaniyada yaşasaq da, evi-
mizdə, ətrafımızda hər zaman Azərbaycan
mədəniyyətini, Azərbaycançılığı qoruyub

saxlamışıq. Evdə doğma dilimizdə danışırıq, ona görə mən
indi sizinlə Azərbaycan dilində sərbəst danışa bilirəm. Bizim
nəslimiz Şuşa xanı Pənahəli xanın nəslindəndir. Mənim atam,
babalarım bu haqda bizə deyiblər. Evimizdə o dövrə aid
şəkillər, sənədlər var. Bizim ailəmizin arzusu Şuşanın, digər
torpaqlarımızın işğaldan azad edilməsi və onları görmək idi.
Şuşa azad olunduqdan sonra valideynlərim, qardaşım Şuşaya
səfər ediblər. Onlar Pənahəli xanın imarətini, onun inşa
etdirdiyi Şahbulaq qalasını ziyarət ediblər. Oradan çox böyük
təəssüratla qayıtmışdılar, Şuşadakı məsciddə namaz qılmışdılar.
Mən də Şuşanı çox görmək istəyirəm. 
     İlk dəfədir, Naxçıvandayam. Keçən il qardaşım Şuşada ke-
çirilən düşərgədə iştirak etmişdi. Çox bəyəndiyinə görə məni
də təşviq etdi. Burada vaxtımız əyləncəli keçir. Muzeyləri,
tarixi abidələri ziyarət edirik, intellektual oyunlar oynayır,

tarixi filmlərimizə baxırıq. Yeni məlumatlar öyrənirik, başqa
ölkələrdən gənclərlə ünsiyyət qururuq. Düşünürəm ki, buradakı
iştirakımız gələcəkdə xaricdə yaşayan bir çox azərbaycanlı ilə
əlaqələr qurmaq, ölkəmizi xaricdə təqdim etmək, mədəniyyə-
timizi, dilimizi təbliğ etmək baxımından daha faydalı olacaq. 
    Dilbər Nəcəfova – Şərq Dilləri və Mədəniyyətləri İnsti-
tutunun (INALCO) tələbəsi: – Fransaya 6 il olar ki, köçmüşük.
Paris şəhərində isə təhsilimlə əlaqədar 2 ildir, yaşayıram.
Şərq Dilləri və Mədəniyyətləri İnstitutunda (INALCO) təhsil
alıram. Parisdə keçirilən “Türk Dünyası Günləri”ndə, eləcə

də ölkəmizlə bağlı digər tədbirlərdə
fəal iştirak edirəm. Azərbaycanı ta-
nıtmaq üçün milli rəqslər edirəm,
rəqs dərsləri, fransızlar üçün Azər-
baycan dili dərsləri, eyni zamanda
orada yaşayan azərbaycanlılar üçün
fransız dili dərsləri verirəm. Vətə-
nimizi əlimdən gələn qədər təqdim
etməyə çalışıram. 

Düşərgəyə gəlişim Fransa-Azərbaycan Dialoqu As-
sosiasiyası vasitəsilə oldu. Mənim üçün də maraqlıdır
ki, burada daha çox məlumat əldə edim və orada
ölkəmizi daha yaxşı tanıda bilim. Müzakirələr zamanı

çox şey öyrənirəm, panelçilərin dedikləri ilə bağlı qeydlər
aparıram. Burada bizi maraqlandıran suallara cavab tapa
bilirik. Fransada tarix müəlliminə söz vermişəm ki, ora qayı-
dandan sonra öyrəndiklərim haqqında məqalə hazırlayacağam.
Eyni zamanda gəzdiyimiz yerlərdən çəkdiyim videoları fransız
dili öyrətdiyim bir sosial şəbəkə hesabımda paylaşacağam.
Bununla ölkəmizi, eləcə də Naxçıvanı daha geniş areala
tanıda biləcəyəm. Burada xoş gün keçirməyimizə vəsilə olan
təşkilatçılara təşəkkürümü bildirirəm.

- Güntac ŞAHMƏMMƏDLİ 

Düşərgə iştirakçıları: “Naxçıvanda bütün suallarımıza cavab tapa bilirik”

    Həyata, əməli fəaliyyətə hazırlıq isə ölkədə
gedən yeni iqtisadi inkişaf tempinin tələbinə
müvafiq düzgün peşə ixtisaslarına sahiblənməyi
özündə ehtiva etməsidir. Bəs düzgün peşə se-
çimi üçün nə etməliyik? Universitetə qəbul
olmaq hər bir abituriyentin arzusudur. Amma
universitetə qəbul olmaq nə qədər vacibdirsə,
bu arzuya çatmaq üçün düzgün ixtisas seçimi
etmək də bir o qədər əhəmiyyətlidir. Düzgün
ixtisas seçimi abituriyentin həyatında və
gələcək karyerasının formalaşmasında ən
zəruri amillərdəndir. Çünki sizin bugünkü se-
çiminiz gələcək həyatınıza təsir edir. Bəzən
abituriyentlər bu seçimə səthi yanaşır və top-
ladığı bal hara uyğundursa, heç araşdırma et-
mədən, o ixtisasa uyğun olub-olmadığını dü-
şünmədən seçim edirlər. Bəzən isə tam əksinə

hadisələr baş verir. Bu zaman siz ehtiyatlı
davranmalı və yaxşı araşdırma etməlisiniz.
Mütəxəssislərin fikrinə görə, hər bir abituriyent
seçə biləcəyi universitetləri, münasib ixtisasları
qabaqcadan dəqiqləşdirməlidir. Bundan başqa,
iş dünyasının hansı universitetin məzunlarına
daha çox etibar etdiyini də araşdırmaq lazımdır.
Çünki bu, gələcəkdə məzun olacaq tələbələrə
bilik və təcrübə ilə yanaşı, işəgötürən müəssisə
tərəfindən verilən müsbət qiymət kimi də də-
yərləndiriləcək. Gənclərin əksəriyyəti ixtisas
seçərkən onun prestijli olmasını əsas tuturlar.
Onlar istəyirlər ki, ixtisasları sosial tələblərə
cavab versin. İş yeri seçimində digər amil
olaraq əməkhaqqını əsas götürən gənclər də
az deyil. Amma onu da unudurlar ki, peşəyə
görə əməkhaqqı ödənilmir.    
    Abituriyentləri və valideynləri ən çox ma-
raqlandıran suallardan biri bu il qəbul imta-
hanlarında formalaşacaq keçid balları ilə əla-
qədardır. Dövlət İmtahan Mərkəzi tərəfindən
2022-ci ildə ixtisaslar üzrə keçid ballarının
“Abituriyent” jurnalının 2-ci nömrəsində çap
olunması şagirdlərdə mövzu ilə bağlı sualların
yaranmasına səbəb olub. Ötən illə müqayisədə,
bu il ixtisas seçimi edərkən 2022-ci ildə for-
malaşan balların əhəmiyyətli olub-olmaması
qeyri-müəyyən qalır. Keçid balı müəyyən bir
ixtisas üzrə müsabiqədə iştirak edən abituri-
yentlərin sayı, həmin ixtisas üzrə plan yerləri
və abituriyentlərin imtahan nəticələrindən
asılı olaraq formalaşır. Abituriyent ixtisas se-
çimi edərkən öz istəyi ilə yanaşı, mövcud
müsabiqə vəziyyətinin reallıqlarını – ixtisaslar
üzrə plan yerlərini, müsabiqədə iştirak edən
abituriyentlərin imtahan nəticələrinin bal in-
tervalları üzrə paylanmasını, öz imtahan nə-
ticəsinin bu sıralamadakı yerini, həmçinin
ötən illər formalaşmış keçid ballarını nəzərə
alması onun seçiminin uğurlu olmasına müsbət
təsir edə bilər. İxtisas seçimində ən önəmli
faktorlardan biri abituriyentin topladığı balın
miqdarıdır. Çünki abituriyent ixtisas seçi-
mindəki sıralamanı topladığı bala uyğun

olaraq müəyyənləşdirir. Yüksək bal toplayan
abituriyentlərə ixtisas seçimi çətinlik yaratmır.
Yəni onlar hansı ixtisası öz potensiallarına
uyğun hesab edib seçirlərsə, həmin ixtisasa
da qəbul olmaq ehtimalları çox olur. 600 və
700 bal toplayan abituriyentlər hansı sahənin
mütəxəssisi olmaq istəyirlərsə, buna asanlıqla
yiyələnə bilirlər. Ballar aşağı düşdükcə isə,
heç şübhəsiz, abituriyentlər ciddi seçim qar-
şısında qalırlar. Əsasən, 200-350 bal toplayan
abituriyentlər böyük risk altında olur və
onların əsas məqsədi istədiyi ixtisası seçmək
yox, ixtisasından asılı olmayaraq, tələbə adını
qazanmaq olur. Abituriyentin balı aşağı düş-
dükcə seçdiyi ixtisaslarda mütəxəssis kimi
formalaşmaq ehtimalı azalır və bu ixtisas
üzrə təhsilini davam etmək istəyinə mənfi
təsir göstərir. Bunun üçün ixtisas seçərkən
ilk iki seçim topladığı baldan bir az yuxarı
bal tələb edən ixtisaslar olmalıdır. Bundan
sonra isə ideal seçim sırası edilməlidir. Burada
da əsas olaraq abituriyentin istəyi ön planda
durmalıdır. Ümumiyyətlə, abituriyent oxumaq
istəmədiyi ixtisasları seçməməlidir. Abituri-
yentin ixtisas seçərkən diqqət edəcəyi əsas
məsələlərdən biri də ixtisaslar üzrə plan yer-
lərini, müsabiqədə iştirak edən abituriyentlərin
topladıqları balların paylanması üzrə saylarını,
öz fərdi imtahan göstəricilərinin bu sıralan-
madakı yerini müəyyən edərək ona əsasən
kodlaşdırma aparmasıdır. Yadda saxlamaq
lazımdır ki, bütün ixtisaslar lazımlı və fay-
dalıdır. Lakin bütün bu ixtisaslardan biri sizə
daha yaxındır. Hansı istiqamətdə istedadınızın
olduğunu aşkara çıxarmaq lazımdır. Yəqin
ki, məktəbdə siz də hər hansı bacarıq və qa-
biliyyətinizə görə digər şagirdlərdən fərqlən-
məyi bacarırdınız. Belə isə özünüzə bu sualla
müraciət edin: “Mənim istedadım nəyə qa-
dirdir?” İnsan peşəsinə qarşı sevgi, həvəslə
işləmədikdə çətin ki işdə böyük uğurlara nail
olsun. O adi, sıradan bir işçi olaraq qalacaq.
Lakin insan arzusunda olduğu ixtisası seçdikdə
nəinki yüksək nəticələrə nail olacaq, həmçinin
işdə də hər zaman sayılan və seçilənlərdən
olacaq. Arzulayın və arzunuza doğru gedin.
    Əgər məntiqinizin səsi daha çox tələbatın
olduğu peşəni seçməyinizi tələb edirsə, 5-10
ildən sonra hansı peşəyə daha çox tələbatın
olacağını aydınlaşdırın.  Ola bilsin ki, bu se-
çiminizlə uzun illər boyu özünüzü təmin edə
bildiniz. İnsanlar sizinlə eyni addımlaya bilər,
lakin sizi ötüb keçə bilməzlər. Bir çoxu vali-
deynlərinin təklif etdiyi ixtisasları seçir. Bəs
gələcəkdə bu ixtisasda kim işləyəcək? Baş-
qalarının arzularını reallaşdırmayın. Əksər
insanlar uğur qazanmış insanların həyat ta-
rixçələrini oxuyaraq onları özlərinə ideal seçir
və onların uğurlarını təkrarlamağa çalışırlar.
Uğur qazanmış insanların tarixçələrini oxuyun.
Ola bilsin, onlar sizə motivasiya qazandıracaq
və nə istədiyinizi sizə deyəcək. İxtisas seçərkən
onu özünüzə görə seçin. Beləliklə, gələcəyin
ən yaxşı mütəxəssislərindən birinə çevrilin. 
    Təəssüflər olsun ki, insanlar peşə seçərkən
onların qərarlarına təsir edəcək bir çox amillərlə
qarşılaşırlar. Bu  amillər sırasına onun doğul-

duğu ailəsi, yaşadığı cəmiyyət, fərdi  xarakterik
xüsusiyyətləri, maraq və meyilləri, qabiliyyətləri
də daxildir. Bəzi hallarda insanın peşə seçimi
etməyində həyat şərtləri də rol oynayır. Ancaq
peşə seçiminə təsir göstərən əsas faktorlardan
biri məhz ailədir. Demək olar ki, bir çox
uşaqlı ailələri düşündürən əsas sual da övlad-
larının “Böyüyəndə kim olacaq?” sualıdır.
Alman filosofu Nitşe “İnsan ruhu etdiyi se-
çimlərlə müəyyənləşir” demişdir. Zənn edirəm,
Nitşenin bu fikrini cəmiyyətdə hər zaman ak-
tuallığını qoruyan “Peşə seçimi” mövzusuna

da aid edə bilərik. Ümumiyyətlə, peşə seçimi
elə bir anlayışdır ki, biz özümüzə hər hansı
bir ixtisas seçməklə bir növ gələcək həyatımızı
da zəmanət altına almış oluruq. Valideynlər
çox vaxt övladlarını özlərinin arzusunda
olduğu, ancaq yiyələnə bilmədikləri ixtisaslara
yönəldirlər. Belə halda isə övladlarının əvəzinə
seçimi valideynlər etmiş olur. Valideynlərin
fikirlərinə əsaslanarkən gənclər öz arzu, istək
və bacarıqlarını nəzərə almırlar. Təbii ki, hər
bir valideyn övladının uğur qazanmasını istəyir.
Əfsuslar olsun ki, bu gün əksər valideynlər
öz övladlarını nə vaxtsa reallaşdıra bilmədikləri
arzularını həyata keçirməyə və ya prestijli
peşəyə sahib olmağa məcbur edirlər. Valideynlər
övladlarına  bilərək təsir edir, onların gələcək
seçimləri üçün xüsusi addımlar atırlar. Burada
sevindirici bir məqam o ola bilər ki, valideyn
övladının hər hansı bir sahədə qabiliyyətini
görür və onu həmin sahə üzrə istiqamətləndirir.
Zamanında verilmiş düzgün qərarlar nəticəsində
gəncin peşə seçimi problemi həll olunur.
Ancaq reallıq onu göstərir ki, ailələrin övladlara
birbaşa təsiri heç də həmişə müsbət nəticə-
lənmir.  Gəlin etiraf edək ki, bir çox valideynlər
övladlarını elə öz çalışdığı sahələrdə görmək
istəyir. Bu zaman isə meydana “valideynin
peşəsinin davamçısı, ailə dəyərlərinin qoru-
yucusu bir övlad” anlayışı çıxır. Mövzunun
daha dərininə getsək, bir çox məqamlarda
valideynlərin övladlarına peşə seçimi ilə bağlı
psixoloji təsirlərini aydın şəkildə görə bilərik.
Nədənsə, valideynlər düşünür ki, əgər onlar
bir sahədə uğur qazanıbsa, eyni nəticəni öv-
ladları da göstərəcək. Genetik amilləri nəzərə
alsaq, valideynlərə bu baxımdan haqq qazan-
dırmaq olar. Amma hər şeyi də irsiyyətin üzə-
rinə atmaqla iş həll olunurmu?    
    Bildiyimiz kimi, əksəriyyət cəmiyyətdə
yaxşı statusa malik peşələrə sahib olmaq
istəyir. Yuxarıda qeyd etdiyimiz peşənin “gə-
ləcək həyata zəmanəti” olması anlayışı burada
öz təsdiqini tapır. Çünki normal şəkildə ya-
şamaq, öz istək və tələbatlarını ödəmək üçün
maddi vəziyyətin yaxşılaşdırılması insanların
həyatını da asanlaşdıracaq. Bu baxımdan da
gənclər məhz yüksəkmaaşlı ixtisasları seçməyə
meyilli olurlar. Valideynin peşəsi kifayət
qədər yaxşı qazanc bəxş edirsə, gəncin də
həmin sahəni seçmə ehtimalı yüksək olacaqdır.
Hər bir halda ailələrin həm birbaşa, həm də
dolayı təsiri gənclərin bu mövzudakı qərar-
larında rol oynayacaqdır. Burada isə diqqət
yetirilməli olan əsas məsələ, ailələrin övlad-

larının qabiliyyətinin zamanında fərqində ol-
ması, onları düzgün istiqamətləndirməsidir.
Əlbəttə, valideynlər öz uşaqlarını daha yaxşı
yerdə görmək, uğurlu mütəxəssis olmağını
istəyir. Ancaq bu o demək deyil ki, gənclər
mütləq şəkildə valideynin peşəsini davam
etdirməlidir. “Mən bu  sahədə uğur qazanmı-
şamsa, övladım da eyni nəticəni göstərəcəkdir”
fikrini özünüzdən uzaqlaşdıraraq, ona daha
yaxşı seçimlər təklif edə bilərsiniz. İxtisası
prestijə yox, əmək bazarı na görə seçmək la-
zımdır. Həm valideynlər, müəllimlər, həm də
abituriyentlər ixtisas seçimində əmək bazarını
nəzərə almalıdırlar. Bunu bilmək isə o qədər
də çətin deyil. 
     Əziz abituriyentlər! Çalışıb ixtisas seçimində

düzgün qərar qəbul etmək lazımdır. Çünki bu
gələcək həyatınızın, karyeranızın qurulmasında
vacib amildir. Artıq ixtisas seçimi başlayır.
İllərlə arzuladığınız peşəyə yiyələnmək üçün
ixtisas seçimində 3 əsas amilə – abituriyentlərin
sayına, imtahan nəticəsinə və plan yerlərinə
ciddi şəkildə diqqət edilməlidir. Əvvəlcə
2022-ci ilin tələbə qəbulu müsabiqəsində for-
malaşmış keçid balları ilə tanış olmaq lazımdır.
Amma onunla tam şəkildə yola çıxmaq da
uğurlu ola bilməz. Abituriyentlər mütləq şəkildə
2022-ci ildə ixtisas qrupu üzrə eyni və daha
çox bal toplayanların sayına və həmin ildəki
plan yerlərinə, yeni ixtisaslara və həm də bağ-
lanmış ixtisaslara diqqət etməlidir. 2022-ci
ildə bəzi aşağı və ya yuxarı balla formalaşmış
ixtisasların plan yerləri ilə 2023-cü ilin plan
yerləri müqayisə edilməlidir. Çünki bu il
onların bəzisində azalma, bəzisində isə artma
var ki, bu da ixtisas seçimi zamanı sizi yanılda
bilər. Misal olaraq, Naxçıvan Dövlət Univer-
sitetinə qəbul aparılacaq ixtisaslardan III ixtisas
qrupunda Fəlsəfə, Tərcümə (ərəb-fars dilləri),
V ixtisas qrupunda Bəstəkarlıq ixtisaslarına
plan yeri nəzərdə tutulmayıb. Digər tərəfdən
isə I ixtisas qrupunda Kompüter mühəndisliyi
(tədrisi ingilis dilində), II ixtisas qrupunda
Maliyyə ixtisası, III ixtisas qrupunda Filologiya
(fars dili və ədəbiyyatı), IV ixtisas qrupunda
Tibb (tədrisi ingilis dilində) ixtisaslarına ilk
dəfə olaraq qəbul nəzərdə tutulub. Digər tə-
rəfdən, plan yerlərinə də diqqət edilməsi vacib
şərtlərdəndir. Belə ki, 2022-ci ildə 417 keçid
balının formalaşdığı Naxçıvan Dövlət Uni-
versitetinin İnformasiya texnologiyaları ixti-
sasında 20 plan yeri var idi, bu il isə həmin ix-
tisas üzrə plan yeri 10 yer artaraq 30 plan yeri
olub. Başqa bir misal, 2022-ci ildə 420.2 keçid
balının formalaşdığı Naxçıvan Dövlət Uni-
versitetinin Sosial iş ixtisasında 15 plan yeri
var idi, bu il isə adıçəkilən ixtisas üzrə plan
yeri 10 yer artaraq 25 plan yeri olub. Deməli,
bu ixtisası seçən abituriyentlər üçün də şans
yaranmış olur.
    Bir sözlə, ixtisas seçimi edən hər kəs
Dövlət İmtahan Mərkəzi tərəfindən nəşr olu-
nan və yayımlanan jurnallara, statistik mə-
lumatlara, xüsusi buraxılışlara, ixtisas qrup-
ları üzrə rəsmi məlumatlara diqqət etməli
və bu sahənin mütəxəssisləri ilə məsləhət-
ləşməlidir. Necə deyərlər, “Yüz ölçüb bir
seçməliyik!”

Arzu ABDULLAYEV
tarix üzrə fəlsəfə doktoru

     Məlumdur ki, müasir dövrdə hər hansı bir ölkənin inkişafını şərtləndirən əsas amil onun
təbii sərvətləri yox, bu sərvətlərin yüksək səviyyədə insan kapitalına çevrilməsidir. Bu da bir
reallıqdır ki, hazırda öz maddi resurslarını ən səmərəli vasitələrlə və qısa müddətdə insan
kapitalına çevirməyə nail olan ölkələr daha çox uğur əldə edir. Bir sıra ölkələr öz dövlət stra-
tegiyalarında məhz insan kapitalının hərtərəfli formalaşmasına, parlaq zəkaların inkişafına
diqqət yetirir ki, bu da ölkəyə böyük gəlirlər gətirməklə bugünkü inkişaf səviyyəsini təmin edir.
Əlbəttə, müasir reallıqlar şəraitində dünyada təhsilin önəmi durmadan artmaqdadır. Gündən-
günə güclənən rəqabətlilik dövründə ölkələrin inkişafı məhz təhsildən keçir. İndi təhsil ayrı-
ayrı ölkələrin inkişaf istiqamətlərini müəyyənləşdirməklə, cəmiyyətin hərtərəfli inkişafında
həlledici faktora çevrilib. Təhsil sisteminin müasir dövrün tələb və çağırışlarına uyğun inkişafı
ilə bağlı müəyyənləşdirilmiş hədəflərdən irəli gələn vəzifələrin yerinə yetirilməsi daim diqqətdə
saxlanılıb, onların reallaşdırılması istiqamətində məqsədyönlü tədbirlər həyata keçirilib.   

Təhsil millətin gələcəyidir

Zamanında verilmiş düzgün qərar 
uğurun açarıdır

    Naxçıvan Dövlət Universitetində
keçirilən tədbiri giriş sözü ilə açan
universitetin Sosial məsələlər və
ictimaiyyətlə əlaqələr üzrə pro-
rektoru Arzu Abdullayev qəbul
imtahanında yüksək bal toplayan
abituriyentlərlə görüşlərin keçi-
rilməsinin artıq ənənə halını al-
dığını qeyd edib.
    Bildirilib ki, bu gün ölkə Pre-
zidenti cənab İlham Əliyevin yük-
sək diqqət və qayğısı sayəsində
muxtar respublikamızın çoxşaxəli
həyatının bütün sahələrində olduğu
kimi, elm və təhsilin inkişafı sahə-
sində də zəngin maarifçilik ənənə-
lərinə malik qədim Naxçıvan diya-
rında qabaqcıl dünya standartlarına

cavab verən Naxçıvan Dövlət Uni-
versiteti qurulmuşdur.
    Bildirilib ki, Azərbaycan Res-
publikası Prezidentinin 2023-cü il
5 iyun tarixli Sərəncamı ilə təsdiq
edilmiş “Naxçıvan Muxtar Respub-

likasının sosial-iqtisadi inki-
şafına dair 2023-2027-ci illər
üçün Dövlət Proqramı”nda
Naxçıvan Dövlət Universite-
tinin də qarşıdakı mərhələlər
üzrə perspektivləri müəyyən
edilib. Bu tarixi əhəmiyyətli
dövlət sənədində bu ali mək-
təb ilə digər ölkələrin univer-
sitetləri arasında əməkdaşlıq-

ların güclənməsi, birgə proqramların
təşkil olunması, həmçinin universi-
tetlərdə yeni məzmunlu proqramların
(SABAH, ingilisdilli tibb fakültəsi,
tibbi tədqiqat klinikası və sair) tətbiqi
üzrə layihələrin həyata keçirilməsi

nəzərdə tutulub. Dövlət Proqramının
səmərəli icrası nəticəsində artıq Nax-
çıvan Dövlət Universitetinin nəz-
dində ingilisdilli orta məktəb fəa-
liyyətə başlayıb. Prorektor əminliklə
bildirib ki, Azərbaycan təhsil tari-
xində ilklərə imza atan Naxçıvan
Dövlət Universiteti Dövlət Proqra-
mının icrası istiqamətində də öz
töhfəsini verəcək.
    Ali təhsil ocağının genişmiqyaslı
imkanlarından söz açan prorektor
universitetin bir neçə sahədə ölkə
miqyasında model universitet oldu-
ğunu vurğulayıb. 
    Universitetdə ikili diplom pro -

qramlarının fəaliyyətindən danışan
prorektor qeyd edib ki, bu pro -
qramlar üzrə təhsil alan tələbələr
xarici ölkələrlə bağlanılan müqavi-
lələrə əsasən Naxçıvan Dövlət Uni-
versiteti ilə yanaşı, həm də həmin
ölkələrin universitetlərinin diplomunu
əldə etmə imkanına malik olacaqlar. 
    Sonra universitetin tanıtım vi-
deoçarxı nümayiş olunub. Görüş iş-
tirakçılarını maraqlandıran suallar
ətraflı cavablandırılıb, abituriyentlərə
hədiyyələr təqdim olunub, onlar fa-
kültələri gəzib, müasir tədris üsulları
ilə tanış olublar.

Naxçıvan Dövlət Universitetinin 
Televiziya, mətbuat və ictimaiyyətlə

əlaqələr bölməsi

600 baldan yuxarı nəticə göstərən abituriyentlərlə görüş keçirilib

    Hər gün işə yollanarkən, ya da
şəhərimizin park və xiyabanlarında
gəzərkən onlarla salamlaşıb ayaqüstü
söhbət edirəm, uzun illərdir, bəziləri
bir məkanda işini davam etdirdiyi
üçün artıq onları yaxından tanıyıram,
hətta səmimi münasibətimiz də var.
Kimisi artıq ömrünün altmışıncı,
kimisi otuzuncu, kimisi qırxıncı ba-
harında dayanıb. Amma qəlblərindəki
zəhmət eşqi, halal ruzi gücü hələ də
öz təravətini qoruyub saxlayıb... On-
lar sübh açılandan ta ki gün qürub
çağına yetənə qədər əllərindəki “si-
lahlarına” sarılıb şəhərimizin bütün
park və prospektlərini təmizləyir,
bir sözlə, isti-soyuq demədən bizim
rahat istirahətimiz üçün çalışırlar.
Uzaqdan-uzağa onların bu zəhmətini
görüb, işlərinə olan sevgisini duyub
söhbət etmək istəyirdim. Nəhayət,
bu istəyimi ötən şənbə günü, səhərin
erkən saatlarında, elə iş başında
olarkən reallaşdırdım. Onlar öz iş-
lərinin başındadırlar, elə mən də... 
    – Salam, sabahınız xeyir olsun.
İşiniz irəli. Necəsiniz? 
    Əlindəki süpürgəni yerə qoyur,
üzünü mənə tutub deyir: 
    – Minnətdaram, çox sağ olun,
sağlığınıza duaçıyıq.
    – Adınızı bilmək olar, dayı?
    – Adım Afiyəddindir, Afiyəddin
Mirzəyev.
    – Əgər işinizə mane olmayaca-
ğamsa, istəyirəm, sizinlə söhbət
edim. Özüm də jurnalistəm. Olar?
    – Əlbəttə olar. Yəqin, hansısa
televiziya kanalında verəcəklər bizi?
    – Xeyr, televiziya deyil, qəzetdir.
“Şərq qapısı” qəzeti...
    – Daha denən məşhur olacağam
ki, (gülür). Nədən danışacağam? 
    – Elə öz işinizdən...
    – Mənim işim bu gördüyün parkı
təmizləmək, ağacların, gül-çiçəklərin
nazını çəkməkdir. 
    – Lap yaxşı, onda gəlin belə
edək; siz işinizi görün, mən də sizə
suallarımı verim. 
    – Buyurun, eşidirəm sizi...
    – Maraqlıdır, Afiyəddin dayı üçün
gün necə başlayır? 
    – Mənim üçün illərdir ki, gün
öz axarında, eyni qaydada davam
edir. Səhərin erkən saatlarından işə
başlayıram, daha doğrusu, əvvəlcə
iş yoldaşlarımızla birgə müəyyən
ərazilərə bölünürük. Daha sonra hər
birimiz şəhərimizdəki parklarda, is-
tirahət guşələrində işimizin ardınca
yola düşürük. İlin bu vədəsində ça-
lışırıq ki, lap tezdən başlayaq işimizə.
Çünki günortaya yaxın hava çox
isti olur, onda da günün altında
fiziki işlə məşğul olmaq xeyli əziyyət
verir insana. Çətinliyimiz yoxdur,
şükür. Zaman ötdükcə bağlar da
doğmalaşır, səkilər də, yollar da,
hətta ağaclar da (gülümsəyir). Ai-
ləmizin dolanışığını bununla təmin
etməklə yanaşı, həm də işimizlə fə-
rəhlənirik. Nəyi pisdir ki? İşin,
peşən nə olursa-olsun, əsas amalın
süfrənə halal çörək gətirmək, in-
sanlara fayda verə bilməkdir. Nə
qədər ki, canımda can var, öz işimin
üzərində də duracağam.
    Bu zaman Afiyəddin dayının iş
yoldaşı zarafatyana deyir: – Yaşı
50-yə çatmasına baxmayın, Afi-

yəddin dayı, bizim kimi yüz cavana
dəyər. O, qoca nərdir, qoca nər
(gülür). 
    Zəhmətləri kimi kollektivlərində
olan səmimiyyət, mehriban müna-
sibət də diqqətimizdən yayınmır.
Aralarında yaş fərqinin az, yaxud
çox olmasından asılı olmayaraq, on-
lar bir-birinə hörmətlə yanaşırlar.
Fasilədən istifadə edib müsahibimə
növbəti sualımı ünvanlayıram:
    – Hansısa prospekti, parkı, küçəni
təmizləməyin fərqi varmı sizin üçün? 
    – Əslinə baxsan yoxdur, amma
elə məkanlar var ki, orada uzun
müddət işləyəndə, necə deyərlər,
işin çəmini tapırsan. Həm məkana
alışırsan, həm də səninlə birgə bu
işi yerinə yetirən kollektivin üzvləri
ilə qaynayıb-qarışırsan. Amma ün-
van hara olursa-olsun, əsas məsələ
işinin öhdəsindən layiqincə gəlmək-
dir. Bir də ki, bu iş insandan sevgi
və səbir tələb edir. Yalnız təmizliyini
etdiyin ərazini sevməyi demirəm
haa, insanları da sevmək, səbir
etmək əsas şərtdir. Yoxsa heç bir
gün belə olsun, tab gətirə bilməzsən.
Sözümə inanın, illərin təcrübəsi
deyir bunu (gülümsəyir).
    – İnsanlara səbir etmək deyəndə,
yəqin ki, şəhərimizin təmizliyinin,
səliqə-sahmanının qeydinə qalmayan
yaşlı, gənc, yeniyetmə, fərqi yoxdur,
bəzi laqeyd insanları nəzərdə tu-
tursunuz? Yoxsa...
    – Hə, elə onları nəzərdə tuturam
da... Səhərdən axşamçağına qədər
təmizləyirsən, süpürürsən, elə olur
parklardakı oturacaqlara qədər si-
lirsən, bir də baxırsan odur ha, əlin-
dəki boş su butulkasını, nə bilim
kağızı, sellofan torbanı, Allah nə
verdisə tullayır yolun ortasına... Nə
deyəsən?.. Belə də ki, guya söz de-
sək, nə olacaq. Başa düşən, necə
deyərlər, dərk edən insan olsa, fi-
kirləşər ki, ağsaqqalın biz yaşda nə-
vələri, övladları var. Ayıbdır, bu ya-
şında kiminsə qarşısında əyilsin, nə-
yisə götürsün. Çoxu da universitet
tələbəsidir, vallah. Mən təhsil alma -
mışam, oğlum, o vaxt indiki kimi
imkan da olmayıb. Amma elm əh-
lindən eşitmişik ki, ali təhsil almaq,
savad sahibi olmaq insanı həlim-
ləşdirir, mənəvi cəhətdən kamilləş-
dirir. İndi bu müasir dövrün bəzi

gənclərindən belə şeylər görəndə
adam çaşbaş qalır. Deyirsən, İlahi,
özün xasiyyətlərini gözəlləşdir, elm-
lərini artır...
    – O cür hallarla qarşılaşanda
heç çağırıb iradınızı bildirmirsiniz? 
    – Yox, indiyə kimi heç etməmi-
şəm, düzü çəkinmişəm. Ehtiyat et-
mişəm ki, birdən kimsə mənim, ya
da digər yoldaşlarımın haqlı iradını
səhv başa düşər, anlaşılmazlıq olar,
nə bilim... İndi də dövr başqadır. O
əvvəlki zəmanələr deyil ki, böyük
sözünü başımızın üstündə tutaq.

Həm də gənclərimizin əksəriyyəti
alitəhsillidir axı. Onlar hara, biz
hara (istehza ilə gülümsəyir)...
    – Sizi sevindirmək üçün demirəm,
amma bu da bir reallıqdır ki, şəhə-
rimizdə olan, yurdumuzu qarış-qarış
gəzən hər bir turist Naxçıvanın tə-
mizliyindən danışır...
    – Bəli, elə deyirlər (uşaq səmi-
miyyəti ilə fikrimizi təsdiqləyir).
Hətta bəzən əcnəbi qonaqların yan-
larından ötərkən qeyri-ixtiyari bu
barədəki söhbətlərini eşidirsən. Razı -
lıq edirlər, bizə təşəkkür edən, sa-
vadlı, təvazökar insanlar çox olur.
Elə insanları görəndə sevinirik, cə-
miyyətimizdə nə yaxşı ki, kiçik əmə-
yə belə böyük qiymət verən bu cür
insanlar var, deyirik. Onsuz da  mə-
dəni insan hər hərəkətindən bilinir.
Ən adi bir nümunədən misal çəkirəm;
tullantını elə yerindəcə əraziyə, hər
gün gedib-gəldiyi səkiyə, küçəyə
atan da var, qarşısına zibil qutusu
çıxana qədər əlində, çantasında sax-
layan da... Hətta o günlərdə nəvəmə
bu barədə danışanda, mənə deyir
ki, babacan, əgər bu dünyanı Uca
Yaradan hələ də məhv etmirsə, elə
yaxşı insanların böyük əməllərinə
görədir. Gülürəm, fikirləşirəm ki,
uşaq da olsa, ağıllı söz danışır...
    – Bəs iş saatı bitdikdən sonra
fəaliyyətiniz nədən ibarət olur? Yor-
ğunluğunuzu necə çıxarırsınız? 
    – Mənim üçün iş tapşırılan ərazini
tam təmizləyib, necə deyərlər, ürəyim
istəyən nəticəni aldıqda yekunlaşır.
Tək mən yox, elə kollektivimizin
digər üzvləri də belədir. Biz bu günün
işini sabaha buraxmırıq. İş vaxtı bit-
dikdən sonra da evə dönərkən yolüstü
də büdcəmə uyğun ailəm üçün, ən
çox da nəvələrim üçün şirniyyatdan,
dondurmadan alıram. Sevinirlər. Evdə
ya yorğunluğumu nəvələrimlə oy-

nayaraq çıxarıram, ya da televizorda
gedən xəbərləri, maraqlı verilişləri
izləyirəm. Ailə insan üçün böyük
nemətdir. Günün nə qədər zəhmətlə
keçir-keçsin, evə daxil olanda nəvə-
lərinin səni qarşılamağı, ailənin gü-
lərüzlüyü, mehribanlığı bəs edir in-
sana. Düşünəndə ki, süfrənə halal
çörək aparırsan, gücün çatdığı qədər
övladlarının dolanışığını təmin edir-
sən, onda bütün qayğılarını unudur-
san. Ürəkdən şükür edirsən Allaha.
Bax Afiyəddin dayın üçün illərdir
ki, günü belə başa çatır (gülür).

    Bayaqdan uzaqdan-uzağa söh-
bətimizi dinləyən başqa bir zəhmət
adamına yaxınlaşıram, hal-əhval tu-
tub deyirəm: 
    – Dayı, icazə olarmı sizinlə də
bir-iki kəlmə söhbət edək? Vaxtınızı
çox almayacağam...
    – Olar, niyə olmur ki... Yəqin,
birinci adımı soruşacaqsınız. Jurna-
listlər söhbətə başlamazdan əvvəl,
adətən, elə edirlər axı. Televizorda
görmüşəm (gülümsünür).
    – Düzdür, elədir ki, var. 
    – Adım Əsəddir, soyadım da Ha-
cıyev. 15 ildir ki, bu bağda olduğu
kimi, şəhərimizin yaşıllıqlarına qayğı
göstərirəm, təmizliyinin qeydinə qa-
lıram. Bu yerlər artıq bizə ev kimidir.
Evini, isti ocağını necə təmiz sax-
layırsansa, eyni qaydada havası,
suyu ilə boya-başa çatdığın doğma
şəhərinin, halal çörək qazandığın
yerin də qeydinə qalmalısan. Bu
artıq bizim peşə amalımıza çevrilib. 
    – Yaşınızın bu çağında işin çə-
tinliyi, zəhməti yormur ki, sizi? 
    – İnsafən, sakinlərin əksəriyyəti
zəhmətimizi dəyərləndirib bizə qayğı
ilə yanaşıb. Dəfələrlə şahidi olmuşam
ki, valideynlər, nənə-babalarımız
park və bağlarımızdakı yaşıllıqlara
zərər vurmaq istəyən, tərtəmiz sə-
kilərimizi zibilləyən uşaqları möh-
kəm məzəmmət edib danlayıblar,
utandırıblar onları. Mən hər zaman
deyirəm, elə kollektivimizin digər
üzvləri də sözümü təsdiqləyər; bizi
yoran işin ağırlığı deyil ki, bütün
bu əziyyətlərin ardınca bəzi insan-
ların işimizə göstərdikləri biganə-
likdir. Təmizləyib səliqə-sahman ya-
radırsan, ağacların üzərindəki qu-
rumuş yarpaqlara qədər yığırsan ki,
şəhərimizin ümumi gözəl görüntü-
sünə xələl gətirməsin. Amma nə
çarə? Bir də baxırsan, əlindəki bir

topa zibili səpdi yolun ortasına. Elə
dincliyini aldığın yerdə dilxor olur-
san. Bir də başlayırsan sil-süpür
işinə. Ağzını açıb bir kəlmə, səmimi
şəkildə iradını deyəndə də, necə de-
yərlər, borclu çıxırsan, olursan pis
adam. Qayıdır üzünə deyir ki, əmək-
haqqı alırsan da, eləməlisən, bor-
cundur. Belə halları dəfələrlə mü-
şahidə etmişəm. Baxırsan, qadın
xeylağıdır, binanın həyətinə enməyə
ərindiyindən bir torba dolusu zibili
dördüncü-beşinci mərtəbədən tolaz-
layır aşağı. Nə deyəsən? Necə başa
salasan ki, olmaz belə etmək... Sağ
olsun, bizim polislərimiz, hüquq-

mühafizə orqanları işçilərimiz bu
işdə kömək edirlər, insanları maa-
rifləndirməyə çalışırlar, amma bəzən
elə olur ki, o belə dadımıza çatmır. 
    – Bəs ilin hansı fəslində işləmək
yorur sizi? 
    – Mənə elə gəlir ki, yayda işləmək
daha çətin olur. Çünki ilin bu vədəsi
parkların da gəlişli-gedişli, gur olan
vaxtıdır. Ancaq qışda bilirsən ki, so-
yuğa görə heç kim gəlib parkda otur-
mur, həm də təbiət qış yuxusunda
olduğuna görə ağaclar, çiçəklər də
bir o qədər əziyyət vermir. Qışda
həm də zibil də az olur... Bir də ki,
bizim üçün fəslin elə də fərqi yoxdur
ki. Vaxtından, vədəsindən asılı ol-
mayaraq, daim işimizin başındayıq,
yaxşı kollektivimizlə, səmimi dost-
larımızla şəhərimizin qeydinə qalırıq.
Bu da bizim işimiz, çörəkpulumuzdur. 
    Bu səmimi, mehriban, gülərüz
kollektivlə sağollaşıb ayrılıram. Yol-
boyu fikrimdən keçir: hansı vəzifəni
daşıdığının, kim olduğunun nə fərqi
var ki? İşini, doğma yurdunu, ailəsini
sevən, ən əsası isə halal çörəyini
alın təri ilə qazanan, bu yolda zəhmət
çəkən, sevdikləri üçün canla-başla
çalışan, üzündən təbəssüm əskik ol-
mayan insanlar düşünürəm ki, əsl
qəhrəmanlardır. Bu insanların işləri
çətin, zəhmət tələb edən olsa da,
bunu heç zaman həmsöhbət olduqları
müsahiblərinə sezdirmir, ən əsası
isə gördükləri işdən razılıq edirlər.
Tək giley-güzarları isə mədəniyyət-
dən uzaq olan bəzi insanların şəhə-
rimizə, abad küçələrimizə, parkla-
rımıza, istirahət guşələrimizə gös-
tərdikləri laqeyd münasibətdir. Belə
xoşagəlməz hallar qarşısında yenə
də səbir və təmkin göstərmək isə
qəhrəmanların işidir, əlləri qabarlı
sadə qəhrəmanların...

- Məcid RƏŞADƏTOĞLU

Şəhərimizin zəhmətsevər, sadə qəhrəmanları

    Hələ həyatı tam dərk etmədiyimiz andan, qayğısız uşaqlığımızın keçdiyi
dövrlərdən başlayır bu sual ətrafındakı düşüncə. İllər ötdükcə düşünüb ya
cavabını tapırıq, ya da bu günümüzdən dünənə açılan pəncərədə onu xoş
bir xatirə kimi ağlımızda saxlayırıq, amma hər zaman öz daxili dünyamızda
bu suala cavab axtarırıq: – Kimdir qəhrəman? İllər boyu nağıllarda oxu-
duğumuz, insanların ən çətin anında köməyinə çatan ağ atlı igid, qalanın
dörd divarı ardında əsir qalan şahzadəni xilas edən normandlı sərkərdə,
ya da qardaşlarını divin əlindən xilas edən, sevdiyini qaranlıq dünyadan
işıqlı dünyaya çıxaran Məlikməmməd? Yox, yox. Bunlar yalnız sirli-sehrli
nağılların davamlı sakinləri, saf uşaqlığın, munis duyğuların qəhrəmanlarıdır.
Amma bizim bu günümüzdə yaşayan, hər an, hər dəqiqə halal çörək qa-
zanmağı özünə şərəf, ləyaqət bilən, işi ilə yalnız ailəsinin yox, şəhərimizin
bütün sakinlərinin qeydinə qalan qəhrəmanlarımız var: sadə, gülərüz və
zəhmətsevər qəhrəmanlar...

      Əlavə (təkrar)  ali təhsil almaq istəyən şəxslər
aşağıdakı sənədləri təqdim etməlidirlər:
      - rektorun  adına ərizə;
      - ali  təhsil  haqqında sənədin (diplomun)  və
qiymət kitabçasından çıxarışın (diploma əlavə) no-
tariusda  təsdiq  olunmuş  surətləri;
      - 3x4 santimetr  ölçüdə 6 ədəd  fotoşəkil;  
      - sağlamlıq  haqqında  arayış; 
      - əmək  kitabçasından çıxarış;
      -şəxsiyyət  vəsiqəsinin surəti;
      - şəxsiyyət  vəsiqəsi və  diplom  şəxsən  təqdim
olunur.  
      Xarici ali təhsil müəssisələrinin məzunları al-
dıqları ixtisasların Azərbaycan Respublikası ərazi-
sində tanınması və ekvivalentliyi barədə Azərbaycan
Respublikasının Elm və Təhsil Nazirliyi tərəfindən
verilmiş şəhadətnamə təqdim etməlidirlər.
      Sənədlər 2023-cü il avqust ayının 16-dan
sentyabr ayının 5-dək hər gün (istirahət günlərindən
başqa) saat 1000-dan 1600-dək Naxçıvan Dövlət
Universitetində qəbul edilir. ( Əsas bina 1-ci mərtəbə,
Sənəd qəbulu komissiyası).

      Əlavə (təkrar)  ali təhsil almaq üçün universitetə
sənəd vermiş şəxslərlə müəyyən edilmiş qaydada
müsahibə aparılır. Müsahibədən uğurla keçənlər
müqavilə yolu ilə müvafiq əlavə (təkrar)  ali təhsil
ixtisası üzrə tələbələr sırasına qəbul edilirlər. Təhsil
haqqı müqavilə əsasında müvafiq ixtisaslar üzrə
uyğun qaydada ödənilir.

